
BOSHLANG'ICH SINF O‘QUVCHILARINING MUSTAQIL ISHLARINI TASHKIL ETISH

Boymurodova Nodirabegim Bahodirovna
Buxoro davlat universiteti
Boshlang‘ich ta’lim metodikasi kafedrasi o‘gituvchisi

Magolada matematika darslarida mustaqil ishlarni tashkil etish yo‘llari hagida fikr
yuritilgan. Bunda boshlang‘ich sinf o‘qituvchisi bolalarni fikrlashga o‘rgatishi, ularning bilish
ehtiyojlarini rivojlantirishning samarali usullari gayd etilgan.

Mustaqil ish — o‘quvchilarning bilish faoliyatini faollashtiruvchi vositadir. Mustaqil ish
katta ta’lim-tarbiyaviy ahamiyatga ega. U o‘quvchilarda ta’lim jarayonida mustahkam va
ongli bilim olishni, mahorat va malakaning shakllanishini, o‘zlashtirilgan bilimlardan
foydalanishni, o‘zgargan sharoitlarda mahorat va malakalarni go‘llashni, bilim orttirish
gobiliyatini (kuzatuvchanlik, harakatchanlik, mantiqiy fikrlash, sinfiy faollik va hokazo)
rivojlanishini, agliy va jismoniy mehnat madaniyatiga ko‘nikishini, kelgusida mustaqil bilim
olish bilan samarali shug‘ullanishni faollashtiradi.

O‘quvchilarning mustaqil ishlarini turli olimlar turlicha talgin gilishadi. Ayrimlar uni
o‘gitish metodi sifatida garashsa, ba’zilari o‘gitish vositasi, shuningdek o‘qgitishni tashkil
etish shakli sifatida talqgin gilishadi. Zero, o‘gituvchi va o‘quvchilarning birgalikdagi
faolligidan kelib chigib uni o‘qgitish metodi sifatida, o‘quv jarayonini tashkil etish nuqtai
nazarida o‘qitishni tashkil etish shakli ko‘rinishida, o‘quvchi o‘quv-biluv faoliyatini
faollashtirish jihatidan uni o‘qitish vositasi sifatida o‘rganish mumkin.

Mustaqil ishni turli olimlar turlicha talgin qilishar ekan, unga turlicha ta'riflar
keltirilgan. Shular ichidan pedagog olim B.P.Esipovning mustagil ishga bergan ta’rifini
kengroqg deb garash mumkin. Ushbu olim mustaqil ishga quyidagicha ta’rif beradi:
“O‘quvchilarning mustaqil ishi — bu o‘qgituvchining bevosita ishtirokisiz, ammo
o‘gituvchining topshirig‘i bo‘yicha bajariladigan mehnatdir. Bunda o‘quvchilar oz kuchini
sarflab, u yoki bu shaklda aqgliy yoki jismoniy ( yoki: birgalikda ) harakat natijasini ko‘rsatgan
holda maqgsadga erishishga ongli ravishda intiladilar”

Boshlang‘ich ta’lim nazariyasida kichik yoshdagi o‘quvchilarning mustaqil ishlarini
tashkil etish yuzasidan juda ko‘p tadqiqot ishlari olib borilgan. Ammo o‘quvchi mustaqil ishi
tushunchasining magsadi va mohiyati, uni tashkil etish usuliyotining barcha girralari ochib
berilmagan.

Kuzatish va tajribalar shuni ko‘rsatadiki, ko‘pchilik boshlang‘ich sinf o‘qituvchilari
o‘quvchilarning mustaqil ishlarini o‘zlashtirilgan bilimlarni gayta yodga keltirish, amaliy

ko‘nikmalarni mustahkamlashga qaratadilar. O‘quvchilarning ijodiy faoliyatlarini
faollashtirishga qaratilgan o‘quv topshiriglaridan ham foydalanishmoqgda. Har bir
yechiladigan ijodiy mazmundagi misol va masala zamirida o‘quvchining mustaqil ishlash,
ijodiy faoliyati bo‘ladi.

Didaktikaga oid adabiyotlarda mustaqil ishlarning turlari keltirilgan. Bular:

1) didaktik maqgsadga ko‘ra beriladigan mustaqil ishlar magsadlar o‘quvchilarning
yangi materialni o‘zlashtirishlariga, yoki malaka va ko‘nikmalarni mustahkamlashga,
o‘quvchi bilim, malaka va ko‘nikmalarini ko‘paytirish va takomillashtirishga qaratilgan
bo‘lishi mumkin. Amaliyotda ko‘pincha o‘gituvchi o‘quvchilarning mavjud bilim, malaka va
ko‘nikmalarini mustahkamlashga garatilgan mustaqil ishlaridan ko‘p foydalanadilar. Ammo
shuni ta'kidlash joizki, yangi materialni o‘zlashtirishga garatilgan mustaqil ishlar o‘quvchi
ijodkorligini oshirishga xizmat giladi. Masalan, 1000 ichida uch xonali sonlarni yozma
go‘shish va ayirish bilan o‘quvchilar tanishayotgan davrda, o‘quvchilarning 100 ichida 2
xonali sonlarni yozma qo‘shish va ayirishga doir bilim, ko‘nikma va malakalariga tayangan
holda o‘quvchilarning mustaqil ishlarini tashkil etish, 3 xonali sonlarni yozma qo‘shish va
ayirish yo’li to‘g'risidagi bilimlarni o‘zlashtirishlari mumkin. Yangi bilimlarni o‘zlashtirish
bo‘yicha mustaqil ishlarni shunday tashkil etish va uni nazorat qilish kerakki, mustaqil ishni
barcha o‘quvchilar faol ishtirok etib bajarishsin, va yangi material barcha o‘quvchilar
tomonidan o‘zlashtirib olinsin.

2) o‘quvchilar mustaqil ishlayotgan material bo‘yicha: darslik bilan, didaktik material
bilan, bosma asosli daftar bilan, tarqatma materiallar bilan.

3) o‘quvchilardan talab gilinadigan faoliyat xarakteri bo‘yicha: Masalan, mazmuniga
garab, yoki biror qoidasini formula bo‘yicha beriladigan mustaqil ishlar.

4) O‘quvchi o‘quv faoliyatini tashkil etish shakli bo‘yicha: umumsinf mustaqil ishlar,
guruhdagi mustaqil ishlar va yangi tartibdagi mustagqil ishlar

O‘quvchi o‘quv-biluv faoliyatini tashkil etishga garab, mustaqil ishlarni gayta
xotirlashga garatilgan mustaqil ishlar va ijodiy mustaqil ishlarga ajratish mumkin. Bulardan
birinchisi o‘quvchi xotirasiga garatilgan mustaqil ish bo‘lib, bilim, malaka va ko‘nikmalarni
mustahkamlashga yo‘naltirilgan bo‘ladi. ljodiy mustaqil ishlar o‘quvchi tafakkuriga
yo‘naltirilgan ishdir. Bunday mustagqil ishlarni bajara turib, o‘quvchida ijodiy faoliyat o‘sadi,
mustaqil fikrlash, mulohaza yuritish ko‘nikmasi tarkib topadi. O‘quvchilar tomonidan
mustaqil masala, misollar tuzish va uni o‘gittirishga doir topshiriglar, turli xildagi figuralarni
tuzish, masalalarni turli usullarda yechish, yechimlar ichidan ratsional yechish usulini
tanlash kabi topshiriglar ijodiy mustaqil ishlar sirasiga kiradi.

Mustaqil ishlarni tashkil qilish va uni nazorat qilish yuzasidan bo‘lajak boshlang‘ich
sinf o‘quvchilari quyidagilarga rioya qilishi kerak:

o‘zlashtiriladigan materialning o‘quvchilar tomonidan qay tarzda mustaqil
o‘rganilishini oldindan rejalashtirish;

- sinf o‘quvchilarining o’ zlashtirish darajasini inobatga olish;

- o‘quvchilarga beriladigan mustaqil o‘quv topshiriglarining hajmi, murakkabligi,
qiyinlik darajasiga etibor berish;

- mustagqil ishlarni bajarishda o‘quvchilarning ijodiy yondashuvini ta'minlash;

- matematika o‘gitishda tabagalashtirilgan mustaqil ishlarni tashkil etish va uni
nazorat qilish;

- o‘quvchilarga beriladigan mustaqil ishni tashkil etish vagtini, davomiyligini fniglash;

- o‘quvchilar tomonidan bajarilgan mustagil ish natijalarini nazorat qilish va
baholashning ratsional usullaridan foydalanish.

To‘gri va ratsional tashkil qgilingan mustaqil ishlar o‘quvchilarning mustaqil fikr
yuritish ko‘nikmasini shakllantirishga, o‘quvchining ijodiy tafakkuri rivojiga xizmat qiladi.

